
CONSIDERACIONS XERAIS

A organizacion da carreira cumprira en todo o momento coas recomendacions establecidas para
eventos e #actividades deportivas no contexto da nova normalidade provocada pola covid-19,
para o que se partira do protocolo FiSICOVID-DXT GALEGO da Federacion Galega de Atletismo,
certificado pola Secretaria Xeral para o Deporte con data de 1 de decembro de 2021 e actualizado
a dia de hoxe con data 10 de marzo de 2022, e en funcién da evolucidon da pandemia estara
sometida, en todo o caso, ao cumprimento das normas de prevencién da covid-19.

Este regulamento podera modificarse seguindo as indicacidons das autoridades e/ou organismos
competentes en materia sanitaria e deportiva polo que queda a expensas da situacion sanitaria
vixente na data da realizacién da proba.

Art. 1 - DATA

O Concello da Corufia e a Federacion Galega de Atletismo organizaran o 2 de outubro de 2022
na Corufia o IX Maraton Atlantica Coruna42, cunha distancia homologada de 42.195 metros,
que coincidira co Campionato de Galicia Absoluto e de Veteranos Individual e de Clubs,
incluida no calendario nacional da RFEA. Paralelamente, realizarase unha proba de 10 km.

A proba, incluida no calendario oficial das competicions da FGA e a RFEA, disputarase a través
dun circuito totalmente urbano.

Art. 2 - HORARIO

A proba comezara as 8:00 a.m.

Art. 3 — CIRCUITO

A proba levarase a cabo sobre a distancia de 42.195 metros. Tanto o percorrido do maratén
como o da proba paralela de 10km estan medidos e homologados pola Real Federacion
Espanola de Atletismo e discorren sobre asfalto na sua totalidade. A ruta estara debidamente
sinalizada e tera marcados todos os quilémetros. A carreira realizarase unicamente pola via
de trafico rodado en todo o seu percorrido, sen utilizar ningin espazo peonil. Esta prohibido usar
como zona de carreira as beirarruas, illotes centrais, areas axardinadas, etc., fora das zonas
peonis sinalizadas como circuito.

O incumprimento desta regra, asi como recortar o trazado oficial, pode implicar a descualificacion
das persoas infractoras.

O circuito estara completamente pechado ao trafico e acoutado con valos e outros elementos
delimitadores naqueles tramos nos que non exista unha diferenciacion natural polo mobiliario
urbano. Os unicos vehiculos que poderan seguir a proba seran os designados pola organizacion.

A organizacion podera modificar o percorrido por causas alleas e/ou de forza maior.

ART. 4 - CONTROL TECNICO DA CARREIRA

A carreira estara controlada polo Comité Nacional de Xuices da RFEA e o Comité Galego de
Xuices da FGA.

Art. 5 - SISTEMA DE CRONOMETRAXE

O control da carreira estara dirixido polo Comité Galego de Xuices e da RFEA. Todas as
reclamacions se lle deberan facer verbalmente ao xuiz arbitro da proba ata 30 minutos despois da
publicacion dos resultados.

A cronometraxe realizarase mediante o sistema de chips. Habera varios puntos de control de
chips ao longo de todo o percorrido. As persoas participantes que non cumpran co paso por todos
os puntos poderan ser descualificadas coa consecuente non aparicion nos resultados finais.

Art. 6 - UTILIZACION DE DORSAIS E CHIPS

Os dorsais con chips integrados, persoais e intransferibles, son exclusivos desta carreira, e
deben colocarse na parte frontal do corpo de maneira totalmente visible, sen obstruciéns e sen
manipulalo, e asi se deben levar durante toda a proba.

Os dorsais contaran con un cédigo QR, a través do cal as persoas que cheguen a meta (finishers)
poderan consultar os seus rexistros de forma instantanea.

A organizacion non admitira persoas corredoras que non estean inscritas ou que corran sen dorsal
e/ou chip, e impediralles ter acceso a carreira en defensa dos dereitos daquelas
regulamentariamente inscritas. Non se permitira a participacién co dorsal e o chip correspondente
a outra carreira ou persoa, con mais dun dorsal e/ou chip, cun dorsal falsificado ou con outro que
non sexa o oficial.

Calquera infraccion destas regras implicara a descualificacion das persoas afectadas na proba. A
organizacioén resérvase o dereito de excluilas da participacion en futuros eventos.

Art. 7 — UTILIZACION DE MEDIOS FiSICOS NATURAIS

As persoas participantes teran que competir cos seus propios medios fisicos naturais, sen axudas
materiais de ningun tipo, fora das persoas corredoras en cadeira de rodas debidamente inscritas e
que cumpran as normas do IPC Athletics. Calquera dubida respecto diso debera ser consultada
coa organizacion antes de facer a inscricibn a través do correo electrénico
secretaria@atletismo.gal.

Non esta permitido o acompafiamento en ningun momento da proba por ningun vehiculo alleo a
organizacién, nin bicicletas, patins ou persoas non inscritas na proba que poidan acompadar,
avituallar ou marcarlles ritmos as persoas participantes.

Ao mesmo tempo, non se permite a participacion con coches ou cadeiras de bebés, nin correr
acompanados destes en ningiin momento, asi como tampouco esta permitida a participacion con

animais, nin correr en compania destes en ningun momento, féra de carro de atletismo ou carro
de running.

*A participacion con carro de atletismo ou carro de running debera estar xustificada
unicamente para levar unha persoa menor de idade con discapacidade motora grave (que
non lle permita a persoa discapacitada trasladarse polos seus propios medios fisicos),
entendendo nestes casos como participante sempre & persoa que empuxa o carro (dentro
da categoria que lle corresponda), e non & persoa que vai no carro.

Igualmente, sera obrigatorio acreditar a discapacidade da persoa que vai no carro, para o
que se lle enviara a copia do cartdén acreditativo da discapacidade a organizacion, de forma
que quede acreditado o envio, ao correo electrénico secretaria@atletismo.gal. A inscricion
desta persoa, que ira con dorsal sen chip, sera gratuita, para o que deberan contactar coa
organizacioén a través do correo electronico secretaria@atletismo.gal.

Calquera infraccién destas caracteristicas podera supor a descualificacion da persoa participante.

Art. 8 - DESCUALIFICACIONS

7

Os membros da organizacion resérvanse a facultade de retirar da proba a ou ao atleta que
manifeste un mal estado fisico, que non lle facilite a organizacion a documentacion que se lle
requira, as e aos participantes que non respecten as indicacions da Policia Local, Proteccion Civil,
xurado, servizos médicos ou membros da organizacion debidamente identificados.

Os e as xuizas da proba teran a facultade de descualificar a persoa infractora que non leve visible
o seu dorsal, que o manipule e/ou llo ceda a outra, altere os datos facilitados a organizacién con
respecto aos que figuren no seu DNI ou ficha federativa, non complete o percorrido, ou incumpra
calquera outra norma contemplada nas normas da FGA, RFEA e IAAF.

As persoas corredoras descualificadas non teran opcién a premios nin trofeos.

Art. 9 - PECHE DE CONTROL DA CARREIRA

O peche da proba do Maratén tera lugar as 13:30 horas (5 horas e 30 minutos despois da sua
saida). Asi mesmo, establecerase un tempo de 2 horas e 45 minutos para o paso polo Medio
Maraton.

Ao cumprirse este tempo, tanto para o Medio Maraton como para a distancia total, todas as
persoas que ainda continlen no circuito deberan retirarse e trasladarse a zona peonil.
Consideraraselles “fora de carreira” e non figuraran nas clasificacions.

Se deciden continuar, estar a facer baixo a sua exclusiva responsabilidade, debendo cumprir en
todo momento coa normativa de trafico e seguridade viaria.

Art. 10 - CATEGORIAS

- Sub 23, nados/as en 2000, 2001 e 2002

- Sénior, nados/as desde 1999 ata a categoria Master

- Master 1: De 35 a 39 anos cumpridos no dia da proba

- Master 2: De 40 a 44 anos cumpridos no dia da proba

- Master 3: De 45 a 49 anos cumpridos no dia da proba

- Master 4: De 50 a 54 anos cumpridos no dia da proba

- Master 5: De 55 a 59 anos cumpridos no dia da proba

- Master 6: De 60 a 64 anos cumpridos no dia da proba

- Master 7: A partir de 65 anos cumpridos no dia da proba

- Atletas con discapacidade*: nados/as en 2004 e anos anteriores

*Atletas con discapacidade: Establécense tres categorias para atletas con discapacidade:

A) Atletas en cadeira de rodas que non teflan mecanismos nin engrenaxes que
axuden a impulsion destas. Tan so6 esta permitido o impulso cos brazos sobre o aro
adherido a roda. Non se permite handbike.

B) Persoas con discapacidade visual

C) Persoas con discapacidade intelectual

No momento da inscricion deben comunicar esta circunstancia a organizacion. Para acreditar
a pertenza a algunha destas categorias hai que enviar copia do cartdon acreditativo da
discapacidade a organizacion, de forma que quede acreditado o envio, ao correo electronico
secretaria@atletismo.gal.

As persoas participantes con discapacidade visual ou intelectual faran constar os apoios que
necesitan para participar na carreira nas mellores condicions posibles. Permitirase un maximo
de 2 guias para os e as atletas con discapacidade visual. O uso de guias ou, no caso de
participantes con discapacidade intelectual, de atletas de apoio debe comunicarselle con
antelacién a Federacion Galega de Atletismo, asi como o punto quilométrico exacto onde se
van a situar os guias das persoas corredoras con discapacidade visual para facer a
substitucién, podendo ser o 10, 20 ou 30.

A participacién das persoas guias e das persoas de apoio, que iran sen chip, sera gratuito,
para o que deberan contactar coa organizacion a través do correo electronico
secretaria@atletismo.gal.

Para optar a trofeo na categoria de atletas con discapacidade € necesario inscribirse nesa
categoria.

Art. 11 — INSCRICION E COTA

a) A través da pasarela de pago inserida na paxina web da Federacion Galega de Atletismo
www.carreirasgalegas.com. Estara operativa desde a publicacién deste regulamento, ata as
23.59 horas do 25 de setembro de 2022.

Cota e prazos de inscricion:
e Prazo ordinario: ata o domingo 18 de setembro: 30 €

e 2.° prazo extraordinario: desde o luns 19 ata o domingo 25 de setembro: 50 €

b) Inscricion presencial: Informarase proximamente.

c) Bonificacions: 50% para maiores de 65 anos, persoas en posesion do carné xove e en
situacion de desemprego. Para acreditar estas circunstancias é suficiente cunha declaracion
responsable, que se entendera realizada no momento en que se marque a opcion “solicito
bonificacion”, no formulario de inscricién en lina ou na folla de inscricién presencial; e
enviarlle os documentos que se detallan a continuacion, & Federacién Galega de Atletismo
mediante un correo electronico ao seguinte enderezo: info@carreirasqalegas.com.

e  Maiores de 65 anos: fotocopia do DNI.

e En posesion do Carné Xove: fotocopia do DNI e do Carné Xove.

e En situacion de desemprego: fotocopia do DNI e Informe de periodos de altas e baixas, expedido polo
Servizo Publico de Emprego (INEM) antes do dia da inscricion na carreira ou fotocopia do cartén de
desemprego.

O prazo para o envio de documentos por correo electrénico, finaliza as 23:59

horas do 18 de setembro do 2022, coincidindo co fin do prazo ordinario de inscricién.

c) Inscricidon gratuita: Teran dereito a inscricion gratuita aqueles e aquelas participantes,
que finalizasen a Carreira Popular Coruna10 e o Media Maratéon Coruna21, ambas as do
2022. Prazo limite para a inscricién gratuita: 18 de setembro as 23:59 h.

Art. 12 —- DEVOLUCION PARCIAL DA COTA

So se accedera a devolucién parcial da tarifa de inscricion no caso de lesion e /ou enfermidade, se
se presenta un informe médico, antes do dia en que se realice a proba, na Federacién Galega de
Atletismo (Avenida de Glasgow, 13, Edificio Federaciéns, 15008 A Corufa /
info@carreirasgalegas.com).

O importe da devolucion vira determinado pola data de presentacion do informe médico:
e O 75% da cota se se presenta unha semana antes da realizaciéon da proba, ata o 25 de
setembro as 23:59 h.

e 0O 50% se se presenta despois desa data e ata o 1 de outubro as 23:59 h.

Se non se envia o informe mencionado anteriormente, non se realizara ningun reembolso. Para
outros casos xustificados, a organizacion avaliara se se devolve a cota.

Art. 13 - ENTREGA DE DORSAIS E CAMISETAS

Poderanse recoller en Palexco (Peirao de Transatlanticos, s/n, 15003 A Corufia), durante o
desenvolvemento da ExpoRunning Corufia42, nos seguintes dias e horarios:

e Venres 30 de setembro de 2022, de 17.00 a 21.30 horas
e Sabado 1 de outubro de 2022, de 10.00 a 20.00 horas.

De maneira extraordinaria, facilitarase a recollida dos dorsais o mesmo dia da carreira, domingo 2
de outubro, na zona habilitada na praza de Maria Pita no seguinte horario:

Domingo 2 de outubro de 2022: 7:00 a 7:30 horas

Pideselles as persoas participantes que procuren, na medida do posible, recoller previamente o

dorsal para evitar aglomeraciéns.

A camiseta recollerase conxuntamente co dorsal e por estrita orde de chegada ata finalizar a
existencia da talla. A organizacion non pode garantir a talla debido a que o pedido de camisetas
se realiza con anterioridade ao peche de inscriciéns.

Art. 14 — SAIDA

A saida da carreira cumprira en todo o momento coas recomendaciéns establecidas para eventos
e actividades deportivas no contexto da nova normalidade provocada pola covid-19, para o que se
partira do protocolo FiSICOVID— DXT GALEGO da FGA, certificado pola Secretaria Xeral para o
Deporte, e en funcion da evolucién da pandemia estara sometida, en todo o caso, ao cumprimento
das normas de prevencién da covid-19 que establezan as autoridades sanitarias en cada
momento. En calquera caso, poderanse realizar as quendas de saida que foren necesarias e que
a organizacioén estableza.

No caso de non seren necesarias estas medidas, estableceranse caixéns de saida segundo os
tempos indicados na inscricion.

Art. 15 - ASEOS, DUCHAS E GARDARROUPA

WC PORTATILES: Estaran a disposicién aseos portatiles localizados na zona de saida, na meta
e nos puntos de avituallamento do trazado de Corufna42.

DUCHAS: Especificarase a localizacién e horario destas.
GARDARROUPA: Especificarase a localizacion e horario do servizo de gardarroupa.

Art. 16 — OUTROS SERVIZOS COMPLEMENTARIOS

Habilitaranse outros servizos complementarios, como autobus de organizacion, video da chegada
a meta, diploma, medalla de chegada a meta (finisher).

Habera lebres na carreira identificadas con globo e camiseta para lles axudar as persoas
participantes a alcanzaren diferentes marcas. Informarase dos tempos a través da web oficial
www.coruna.gal/carreraspopulares.

Art. 17 — AVITUALLAMENTOS E RECOLLIDA SELECTIVA DE RESIDUOS

Seguindo as normas da WA, instalaranse postos de auga a partir do quildbmetro 5 e
aproximadamente cada 5 quildmetros. Habera postos de avituallamento sélido cada 10
quilémetros a partir do quilémetro 10 aproximadamente.

Toda a persoa participante que desexe utilizar un avituallamento propio debera solicitarllo a
organizacién na recollida do seu dorsal, e tera que entregalo na carpa destinada para ese efecto

ata unha hora antes da saida, debidamente pechado e marcado co seu numero de dorsal e punto
quilométrico no que quere atopalo.

No caso de que a persoa participante queira que o seu avituallamento persoal lle sexa entregado
en man, € a sua responsabilidade designar e situar unha persoa especificamente para esta
funcién. A dita persoa debera estar acreditada pola organizacion.

Calquera avituallamento féra da zona marcada para iso podera supor a descualificacion da
carreira da persoa infractora.

Asi mesmo, poranse a disposicién colectores suficientes para a recollida selectiva de
residuos e que son de uso obrigatorio, polo que a non utilizacion destes por parte dos e das
atletas podera supor a descualificacion.

Art. 18 - SERVIZOS MEDICOS

A proba dispora dos servizos medicos recomendados pola RFEA e de acordo coa lexislacion
vixente.

A organizacion dispora dunha poliza de seguro de responsabilidade civil segundo a lexislacion
vixente. Todas as persoas inscritas estaran cubertas por unha péliza de seguros de accidentes
segundo o Real decreto 849/1993, do 4 de xufio, que determina as prestacions minimas do
seguro obrigatorio deportivo.

Recoméndaselles a todas as persoas participantes que cubran a parte posterior do dorsal,
indicando os datos de nome, apelidos, datos médicos de interese (grupo sanguineo, alerxias,
enfermidades cronicas, se esta baixo algun tratamento especifico, etc.) asi como teléfono/s e
contacto/s en caso de emerxencia.

Asi mesmo, a organizacion dispora, na zona de meta na praza de Maria Pita, os servizos de
Podoloxia e Fisioterapia, baixo unhas carpas habilitadas para tales fins.

Art. 19 - CONTROL ANTIDOPAXE

Sera obrigatorio o control de dopaxe cando este sexa requirido pola Axencia Espafiola de
Proteccion da Saude no Deporte (Aepsad) ou solicitado pola organizacion da proba ou outros
organismos competentes.

Art. 20 — CLASIFICACIONS

Realizaranse as seguintes clasificacions no Maraton Coruina42:

Clasificacion Xeral Absoluta

Clasificacion por Categorias Masculina e Feminina

Clasificacion Absoluta Nacionalidade Espanola Masculina e Feminina
Clasificacion Absoluta Galegos Masculina e Feminina

Clasificacion Absoluta Corufieses Masculina e Feminina

o O O O O

Ademais, realizarase unha clasificacion por cada unha das categorias Absoluta e de Veteranos do
Campionato de Galicia:

o Individual masculina
o Individual feminina
o Clubs

As clasificacions seran publicadas unicamente en formato dixital, nas paxinas web da
organizacién destinadas para ese efecto.

Art. 21 - RECLAMACIONS

Todas as reclamacions deberan realizarselle verbalmente @ ou ao xuiz arbitro, situado na zona de
meta, non mais tarde dos 30 minutos posteriores ao momento en que se publiquen os resultados
provisionais.

Art. 22 — PREMIOS ECONOMICOS C42

Xeral:
CONDICION
POSTO PREMIO HOMES (" MULLERES @
1.° 2.500 € Realizar 2:16:00 ou menos Realizar 2:45:00 ou menos
2° 1.700 € Realizar 2:16:00 ou menos Realizar 2:45:00 ou menos
3.° 1.250 € Realizar 2:16:00 ou menos Realizar 2:45:00 ou menos
4.° 900 € Realizar 2:16:00 ou menos Realizar 2:45:00 ou menos
5.° 650 € Realizar 2:16:00 ou menos Realizar 2:45:00 ou menos

(M No caso de que a marca conseguida sexa igual ou superior a 2:16:01 e menor ou igual a 2:24:00
aplicarase unha rebaixa do 50%.

No caso de que a marca conseguida sexa igual ou superior a 2:24:01 a cantidade para percibir quedaria
reducida a un 25% da orixinal.

@ No caso de que a marca conseguida sexa igual ou superior a 2:45:01 e menor ou igual a 2:55:00
aplicarase unha rebaixa do 50%.

No caso de que a marca conseguida sexa igual ou superior a 2:55:01 a cantidade para percibir quedaria
reducida a un 25% da orixinal.

Atletas con nacionalidade espaiiola (premio non acumulable)":

CONDICION
ROSIS 2L HOMES (" MULLERES @
1.° 1000 € Realizar 2:16:00 ou menos Realizar 2:45:00 ou menos
2° 750 € Realizar 2:16:00 ou menos Realizar 2:45:00 ou menos
3.° 400 € Realizar 2:16:00 ou menos Realizar 2:45:00 ou menos

(1) Seran considerados atletas de nacionalidade espafiola quen presenten o correspondente DNI.

10

(1 No caso de que a marca conseguida sexa igual ou superior a 2:16:01 e menor ou igual a 2:24:00
aplicarase unha rebaixa do 50%.

No caso de que a marca conseguida sexa igual ou superior a 2:24:01 a cantidade para percibir quedaria
reducida a un 25% da orixinal.

@ No caso de que a marca conseguida sexa igual ou superior a 2:45:01 e menor ou igual a 2:55:00
aplicarase unha rebaixa do 50%.

No caso de que a marca conseguida sexa igual ou superior a 2:55:01 a cantidade para percibir quedaria
reducida a un 25% da orixinal.

Atletas galegas/os (premio non acumulable) @:

CONDICION
POSTO PREMIO HOMES (" MULLERES @
1.° 800 € Realizar 2:20:00 ou menos Realizar 2:55:00 ou menos
2° 500 € Realizar 2:20:00 ou menos Realizar 2:55:00 ou menos
3.° 250 € Realizar 2:20:00 ou menos Realizar 2:55:00 ou menos

(2) Consideraranse atletas galegas/os aquelas persoas nadas ou empadroadas nalgun dos concellos de Galicia que
presenten a documentacion pertinente. Para recoller os premios aos mellores galegos/as, deberan remitir o
certificado de empadroamento ao seguinte enderezo electronico: secretaria@atletismo.gal.

(M No caso de que a marca conseguida sexa igual ou superior a 2:20:01 e menor ou igual a 2:50:00
aplicarase unha rebaixa do 50%.

@ No caso de que a marca conseguida sexa igual ou superior a 2:55:01 e menor ou igual a 3:05:00
aplicarase unha rebaixa do 50%.

Atletas corufiesas/es (premio non acumulable) ®:

POSTO PREMIO

1.° 300 €
2° 200 €
3.0 100 €

(3) Consideraranse atletas corufiesas/es aquelas persoas nadas ou empadroadas nalgun dos concellos de Galicia que
presenten a documentacion pertinente. Para recoller os premios mellorar/ corufieses, deberan remitir o certificado
de empadroamento ao seguinte enderezo electrénico: secretaria@atletismo.gal.

PREMIO ESPECIAL MARCA DA PROBA (premio acumulable):

A ou o atleta que gafe a carreira e que bata a marca da proba tanto na categoria masculina (2h
12’ 21”) como na feminina (2h 40’ 23”) obtera un premio de 5.000 euros.

11

Os premios en metalico non seran acumulativos, con excepciéon da marca da proba. En caso
de duplicidade, aboarase a contia mais alta. Para poder recoller os premios sera necesario
xustificar documentalmente o ano de nacemento das persoas participantes, por medio do DNI as
espafolas ou do documento legal en vigor (pasaporte) as estranxeiras. Todos os premios estaran
suxeitos as retencidns legais vixentes.

Co obxecto de poder revisar as condicions estipuladas e atender a calquera posible reclamacion,
a organizacion resérvase a posibilidade de entregar os premios en metalico a partir do luns
seguinte a data da competicion. No caso de realizarse un control de dopaxe, os premios
econdmicos quedaran retidos ata a sua resolucién oficial.

Art. 23 - ENTREGA DE TROFEOS

Informarase o horario da entrega de trofeos a través da web oficial da organizacion.

Entregaraselles trofeo as tres primeiras persoas clasificadas de cada unha das categorias
indicadas no artigo 10. Ademais das tres primeiras persoas clasificadas con nacionalidade
espafola, galego/a e corufés/a. Os trofeos son acumulativos.

Os e as atletas deberan situarse na zona préxima a entrega de trofeos no momento en que pola
megafonia se anuncie o seu comezo, asi como estar pendentes da chamada a cada unha das
categorias.

Con caracter xeral, os e as atletas que non se presenten a recollida do seu trofeo no momento da
entrega, perderan o dereito a recollelo. Exclusivamente poderan subir ao podio as persoas
nomeadas. Non se lle entregara o trofeo a ninguén que non sexa o propio ou a propia atleta.

Agradecéselles as persoas responsables dos clubs que tefian constancia de que a ou o atleta non
esta presente que o comuniquen na zona do palco de entrega de premios canto antes para evitar
esperas innecesarias.

Aquelas persoas que poidan alegar unha causa xustificada pola sua ausencia no momento da
entrega deberanse por en contacto co Servizo Municipal de Deportes durante un prazo maximo de
15 dias, onde se custodiaran os trofeos non recolleitos. Se non se recollen no prazo sinalado,
entenderase que renuncian a este.

Todos os artigos non especificados neste apartado estan recollidos no Regulamento Xeral
do Maraton Atlantica C42.

Art. 24 - SAIDA E PERCORRIDO DA CARREIRA 10K

A carreira de 10 km compartira percorrido co Maratén e efectuara a sua saida as 8:15 h; o control
cerrara as 9:45 h.

Art. 25 - CATEGORIAS 10K

- Sub 20, nadas/os en 2003 e 2004
- Sub 23, nados/as en 2000, 2001 e 2002

- Sénior, nados/as desde 1999 ata a categoria Master
- Master 1: De 35 a 39 anos cumpridos no dia da proba
- Master 2: De 40 a 44 anos cumpridos no dia da proba
- Master 3: De 45 a 49 anos cumpridos no dia da proba
- Master 4: De 50 a 54 anos cumpridos no dia da proba
- Master 5: De 55 a 59 anos cumpridos no dia da proba
- Master 6: De 60 a 64 anos cumpridos no dia da proba
- Master 7: A partir de 65 anos cumpridos no dia da proba
- Atletas con discapacidade*: nados/as en 2004 e anos anteriores
*Atletas con discapacidade: establécense tres categorias para atletas con discapacidade:

A. Atletas en cadeira de rodas que non tefian mecanismos nin engrenaxes que
axuden a impulsion destas. Tan so esta permitido o impulso cos brazos sobre o aro
adherido a roda. Non se permite handbike.

B. Persoas con discapacidade visual

C. Persoas con discapacidade intelectual

No momento da inscricion deben comunicarlle esta circunstancia & organizacién. Para
acreditar a pertenza a algunha destas categorias hai que enviar copia do carton acreditativo
da discapacidade a organizacién, de forma que quede acreditado o envio, ao correo
electrénico secretaria@atletismo.gal.

As persoas participantes con discapacidade visual ou intelectual faran constar os apoios que
necesitan para participaren na carreira nas mellores condicidons posibles. Permitirase un
maximo de 1 guia para os e as atletas con discapacidade visual. O uso de guias ou, no caso
de participantes con discapacidade intelectual de atletas de apoio, debe comunicarselle con
antelacion & Federacion Galega de Atletismo.

A participacién das persoas guias e das persoas de apoio, que iran sen chip, sera gratuito,
para o que deberan contactar coa organizacion a través do correo electronico
secretaria@atletismo.qgal.

Para optar a trofeo na categoria de atletas con discapacidade € necesario inscribirse nesa
categoria.

Art. 26 — INSCRICION 10K

Cota e prazos de inscricion:
e Prazo ordinario: ata o domingo 18 de setembro: 6 €

e Prazo extraordinario: desde o luns 19 ata o domingo 25 de setembro: 15 €

Inscricion:

a) A través da pasarela de pago inserida na paxina web da Federacion Galega de Atletismo
www.carreirasgalegas.com. Estara operativa desde a publicacion deste regulamento, ata as
23.59 horas do 25 de setembro de 2022.

b) Inscricién presencial: Informarase proximamente.

Art. 27 — SAIDA 10K

A saida da carreira cumprira en todo o momento coas recomendaciéns establecidas para eventos
e #actividades deportivas no contexto da nova normalidade provocada pola covid-19, para o que
se partira do protocolo FISICOVID- DXT GALEGO da FGA, certificado pola Secretaria Xeral para
o Deporte, e en funciéon da evolucion da pandemia estara sometida, en todo o caso, ao
cumprimento das normas de prevencion da covid-19 que establezan as autoridades sanitarias en
cada momento. En calquera caso, poderanse realizar as quendas de saida que foren necesarias e
que a organizacién estableza.

No caso de non seren necesarias estas medidas, estableceranse caixéns de saida segundo os
tempos indicados na inscricion.

Art. 28 - AVITUALLAMENTO 10K

Instalarase un posto de avituallamento liquido aproximadamente no km 5 e tamén ao pasar a lifna
de meta.

Art. 29 - CLASIFICACIONS 10K

Realizaranse as seguintes clasificacidons na carreira de 10 quilédmetros:

o Clasificacion Xeral Absoluta
o Clasificacion por Categorias Masculina e Feminina

Art. 30 - ENTREGA DE TROFEOS 10K

Informarase sobre o horario da entrega de trofeos a través da web oficial da organizacion.

Entregaraselles trofeo as tres primeiras persoas clasificadas de cada unha das categorias
indicadas no artigo 25.

Os e as atletas deberan situarse na zona préxima a entrega de trofeos no momento en que pola
megafonia se anuncie o seu comezo, asi como estar pendentes da chamada para cada unha das
categorias.

Con caracter xeral, os e as atletas que non se presenten a recollida do seu trofeo no momento da
entrega, perderan o dereito a recollelo. Exclusivamente poderan subir ao podio as persoas
nomeadas. Non se lle entregara o trofeo a ninguén que non sexa o propio ou a propia atleta.

Agradecéselles as persoas responsables dos clubs que tefian constancia de que o ou a atleta non
esta presente que o comuniquen na zona do palco de entrega de premios canto antes para evitar
esperas innecesarias.

Aquelas persoas que poidan alegar unha causa xustificada pola sua ausencia no momento da
entrega deberanse por en contacto co Servizo Municipal de Deportes durante un prazo maximo de
15 dias, onde se custodiaran os trofeos non recolleitos. Se non se recollen no prazo sinalado,
entenderase que renuncian a este.

Art. 31 — RESPONSABILIDADE

A organizacion non se fai responsable dos danos que puidesen causar ou causarse as persoas
participantes por imprudencias ou descoidos delas mesmas.

A persoa participante declara, baixo a sua responsabilidade, que se realiza o oportuno
recofiecemento médico que lle permite estar en condicidons Optimas para realizar a proba, e
eximelle a organizacion da devandita responsabilidade.

A organizacion dispon dun seguro de accidentes e responsabilidade civil que cubrira os incidentes
inherentes a proba.

Art. 32 - LOPD

Todas as persoas corredoras ao realizar a inscriciéon aceptan a publicacion do seu nome e imaxe
nas clasificacions, medios de comunicacion e/ou internet. Mediante a inscricion, a persoa
participante consente expresamente que os seus datos sexan utilizados polo Concello da Corufia
e a Federacién Galega de Atletismo para comunicacions sobre as suas actividades.

En todo o caso, de conformidade co establecido polo artigo 5 da LOPD, informase de que os
datos de caracter persoal declarados pasaran a formar parte de :.

a) O ficheiro denominado INSTALACIONS DEPORTIVAS, do que o responsable do tratamento sera o
Concello da Corufia, dos que as finalidades e usos previstos seran o0s seguintes: xestion
centralizada das instalacions deportivas municipais, das actividades impartidas nelas e do uso de
instalacions. Todas as persoas participantes ao realizaren a inscricidén aceptan a publicacién do seu
nome e imaxe nas clasificacions, medios de comunicacion e/ou internet. Autorizase a tomar imaxes
sempre que se utilicen para a promocién e difusion das devanditas actividades, asi como a
utilizacion do mébil e correo electronico como forma de aviso e comunicacion por parte do Servizo
Municipal de Deportes. Os dereitos de acceso, rectificacion, cancelacién e oposicion aos datos
persoais rexistrados neste ficheiro poderanse exercer ante o Rexistro Xeral do Concello da Corufia
(Pza. Maria Pita, 1) nos termos establecidos nos artigos 15, 16 e 17 da LOPD.

b) O ficheiro denominado ATLETAS, do que o responsable do tratamento sera a Federacion Galega de
Atletismo, e cuxa finalidade sera a relaciéon de atletas federados/as nas competicidons oficiais,
elaboracién de ranking e estatisticas.

Esta proba pertence ao calendario oficial da Federacion Galega de Atletismo e da Real Federacion
Espanola de Atletismo e mediante a sua inscricion, as persoas corredoras consenten expresamente
que os seus datos basicos (nhome, apelidos, NIF/ NIE/pasaporte, data de nacemento, sexo e cédigo
postal de residencia), sexan enviados & Real Federacion Espafiola de Atletismo para a xestién das

licenzas de dia, resultados e ranking. A posesion da licenza garante que a persoa corredora
participa cuberta por un seguro de responsabilidade civil e de accidentes.

Os dereitos de acceso, rectificacion, cancelacion e oposicion aos datos persoais rexistrados neste
ficheiro poderanse exercer ante a Federaciéon Galega de Atletismo (Avda. Glasgow s/n. Complexo
Deportivo de Elvifia), nos termos establecidos nos artigos 15, 16 e 17 da LOPD.

Art. 33 - COMPROMISO

A inscricidn na carreira implica a plena aceptacién do presente regulamento.

A organizacién resérvase o dereito de realizar algun cambio no presente regulamento se asi o
considerase, e debera comunicalo na web e na informacion as persoas participantes.

En todo o caso, e por interese deportivo, a organizacion reservase o dereito de convidar as e os
atletas concretos, mulleres ou homes con marcas ou traxectoria deportiva que poidan aumentar a
calidade da carreira.

Todo o non reflectido no presente regulamento rexerase polas normas da FGA, RFEA, WA e ICP.

As persoas inscritas comprométense a aceptar que leron, entenderon e aceptaron o cumprimento
do protocolo de prevencion da covid-19 desta proba e que colaboraran en todo o posible coa
organizacion.

O protocolo sera actualizado en funcidn das restricions e limitaciéns vixentes no momento da
realizacion da proba decretadas polas autoridades sanitarias competentes.

A inscricion para a participacién na proba presupdn a aceptacion deste Regulamento e a expresa
renuncia a calquera reclamacion futura por causa das modificacidns regulamentarias que poidan
ter lugar.

